Nafarroako Parlamentuko Mahaiak, 2016ko irailaren 5ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Juan Luis Sánchez de Muniáin Lacasia jaunak aurkeztutako galdera, Foru Administrazioaren sektore publikoaren abalen eta maileguen gehieneko bolumenari eta arriskuari dagokienez Nafarroako Ogasun Publikoari buruzko Foru Legean biltzen diren legezko betebeharrak Nafarroako Aurrekontu Orokorretan ez jasotzeari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2016ko irailaren 5ean

Lehendakaria: Ainhoa Aznárez Igarza

GALDERAREN TESTUA

Unión del Pueblo Navarro parlamentu-taldeari atxikitako foru parlamentari Juan Luis Sánchez de Muniáinek, Legebiltzarreko Erregelamenduak ematen dizkion ahalmenez baliatuz, honako galdera hau aurkezten du, Ogasuneko eta Finantza Politikako Departamentuak idatziz erantzun dezan:

Ikusirik gobernuak onetsitako lege-proiektua, 2016ko urtarrilean onetsitako Nafarroako Aurrekontu Orokorrak aldatzen dituena,

Zergatik ez ziren sartu Nafarroako Aurrekontu Orokorretan Nafarroako Ogasun Publikoari buruzko 10/2014 Foru Legean biltzen diren legezko betebeharrak, Foru Administrazioaren sektore publikoaren abal eta maileguen gehieneko bolumenari eta arriskuari buruzkoak?

Iruñean, 2016ko uztailaren 28an

Foru parlamentaria: Juan Luis Sánchez de Muniáin

